
B. C. [BERTAMIRÁNS] 

Bertamiráns da comezo ás fes-
tas da Peregrina hoxe, mércores 7 
de agosto, da man da orquestra 
París de Noia e maila discoteca 
móbil CDC. É o punto final dun 
festexos que arrincaron coas festas 
da Madalena do Milladoiro, que fo-
ron do 2 ao 6 de agosto.  

A París de Noia é unha das or-
questras máis queridas polo pú-
blico galego. A súa xira Welcome 
to the party pasará por Bertami-
ráns para facer bailar a todo o 
mundo. 

O xoves 8 será a quenda da 
orquestra Los Satélites, cun re-
pertorio que animará tanto a 
nenos como a maiores. Creada 
en 1938 na Coruña, é tamén un-
ha das agrupacións musicais 
máis recoñecidas e esperadas 
nestas verbenas. 

De seguido, o venres 9 de 
agosto, chegarán Guadi Galego, 
que actuará no parque do Ame-

neiral, así como grupo La Ban-
da de Ayer e a discoteca móbil 
Impacto, que estarán no campo 
da festa.  

Guadi Galego xira para cele-
brar os 25 anos da súa trayectoria. 
Roibén é o seu último traballo, pe-
ro tamén canta temas dun pasa-
do que adora. Pola súa parte, La 
Banda de Ayer fará un percorrido 
pola música pop e rock dos anos 
80, 90 e 2000. 

Para o sábado 10 de agosto está 
prevista a actuación da Requinta da 
Amaía e a Coral Lojo Batalla xunto 

con Los Coleguitas e a discoteca 
móbil Fabrik.  

As festas da Peregrina remata-
rán o domingo 11 coas actua-
cións de Airiños do Paseo de Co-
lón, da Banda de Música de Lou-
same e de Tania Veiras, coñecida 
tamén por ser reporteira na Tele-
visión de Galicia. 

Ademais, os días 7, 8 e 9 haberá 
pasarrúas a cargo das charangas A 
Santa Compaña, Os Celtas e a BBB 
de Ourense.

FESTAS DA PEREGRINA EN BERTAMIRÁNS

Bertamiráns baila  
pola Peregrina  

París de Noia, Los Satélites e Guadi Galego,  
entre as actuacións das verbenas do 7 ao 11 de agosto

Concerto de Guadi Galego.  // Iago López

AS FESTAS COMEZAN 
HOXE, MÉRCORES 7 DE 

AGOSTO, DA MAN DA 
ORQUESTRA PARÍS DE 

NOIA E A DISCOTECA 
MÓBIL CDC

MIÉRCOLES 7 DE AGOSTO 2024EL CORREO GALLEGOESPECIAL 20



MIÉRCOLES 7 DE AGOSTO 2024EL CORREO GALLEGOESPECIAL 22

FESTAS DA PEREGRINA EN BERTAMIRÁNS

B. C. [BERTAMIRÁNS] 

Os dous núcleos principais de 
Ames, O Milladoiro e Bertami-
ráns, celebran por terceiro ano 
consecutivo, despois de facelo en 
2022 e 2023, as súas festas da Ma-
dalena —xa rematadas— e da Pe-
regrina de xeito conxunto, nunha 
programación de 10 días que co-

mezou o venres 2 e rematará es-
te domingo 11 de agosto. Ames en 
Festas é o nome deste cartel, no 
que colaboran o Concello de 
Ames, as comisións de festas da 
Madalena e da Peregrina e a Xun-
tanza de Empresarios de Ames. É 
a unión perfecta para festexar e 
reunir este verán en Ames ás me-
llores orquestras de toda Galicia.

B. C. [BERTAMIRÁNS] 

O Pazo da Peregrina ten unha his-
toria  bastante escura e imprecisa, 
pero é un lugar moi especial en Ber-
tamiráns que ben merece unha visi-
ta. Algúns autores relacionan a súa 
orixe coa Casa de Altamira, pero es-
ta teoría parece pouco probable, xa 
que Bertamiráns pertencía á xurisdi-
ción da Maía, dominada polo arce-
bispado compostelán, e ambas as 
dúas institucións mantiveron entre 

elas grandes disputas polo dominio 
de terras da área compostelá.  

O Pazo da Peregrina puido nacer 
como centro de recadación de rendas, 
ben do cabido de Santiago ou ben dal-
gún comerciante acomodado. Na do-
cumentación parroquial de finais do 
século XIX aparece descrita como ca-
sa de quinta, é dicir, casa de campo 
pertencente a unha familia acomoda-
da. O actual complexo presenta as ca-
racterísticas propias dun pazo: casa 

principal, edificios auxiliares destina-
dos a dependencias labregas, capela e 
xardín; todo isto pechado por un mu-
ro no que se abren varias entradas. Es-
tas construcións ordénanse arredor 
dun patio presidido por unha fonte or-
namental. Hai tamén unha capela, un 
templo pequeno e sinxelo, de planta 
rectangular e nave única con cuberta 
a dúas augas. A falta de documenta-
ción anterior fai pensar que se cons-
truíu no século XIX. 

O Pazo da Peregrina.  // ECG  

Presidido por 
unha fonte, 
puido nacer 

como centro de 
recadación de 

rendas

Un pazo único cunha  
historia imprecisa

Festas en Ames. // ECG  

Tercer ano de unión 
entre Bertamiráns  

e O Milladoiro

B. C. [BERTAMIRÁNS] 

Este ano, dentro das xa tradi-
cionais festas da Peregrina de 
Bertamiráns, celebrarase a se-
gunda edición da Romaría Ur-
bana que se realizará no parque 
do Ameneiral. Esta cita está 
prevista para o sábado 10 de 
agosto. 

A Romaría comezará a partir 
das 13.30 horas cunha sesión ver-
mú. Ao longo de toda a tarde ha-
berá diversas actuacións musi-
cais a cargo dos grupos Sr. Salva-
je, Stormy Trucks, Michu da Ro-
cha e V-Roc.  

Haberá postos para poder 
xantar no parque e moita músi-
ca en directo. A través desta ini-
ciativa trátase de levar a festa ao 
centro de Bertamiráns para que 
a veciñanza poida gozar desta 
Romaría e tamén teña un retor-
no económico para os establece-
mentos comerciais e hostaleiros 
da localidade. 

Este encontro foi a gran novi-
dade da edición do ano pasado e 
tivo tanto éxito que a comisión de 
festas non dubidou en repetir nes-
te 2024. 

Familias e grupos de amigos 
únense nesta xornada para com-

partir comida e bebida nun encla-
ve moi especial. O mellor é que 
durante todo o día soará a música, 
para animar a nenos e maiores. 

O Concello de Ames fixo un 
esforzo este 2024 para dar as me-
llores festas a Bertamiráns e ta-
mén a O Milladoiro. Comparten 
dez xornadas de festexos —que-

dan cinco— que rematan estes 
días entre a música da París de 
Noia, de Guadi Galego e Los Sa-
télites, pero non todo ocorre en-
cima do escenario. Son uns días 
de festexar, de rir, de reencon-
trarse coa xente, de saír a rúa a 
bailar e cantar e de xantar con 
amigos e familiares.  

FESTAS DA PEREGRINA EN BERTAMIRÁNS

ESTE ENCONTRO  
NO PARQUE DO 

AMENEIRAL FOI A 
GRAN NOVIDADE DA 

EDICIÓN DE 2023

A Romaría 
Urbana,  

un plan que non 
se pode perder   
O parque do Ameneiral será  
o escenario da festa, na que 
haberá postos para xantar  

e moita música

Presentación das festas en Ames.  // ECG

